
Trugarez, trugarez vras deoc’h, lennerion
'a komananterion ger ! Daou vis 50 e oac’h
25 o kass ho plankou da b/Pobl Vreizh, ur
mis so, 39, hag ar mis-mari 58 | Nag ur missi
ewid skipailh Pobl Vreizh | Un digoll kaer eo
ewidomp doc’h ho kweled ken toemm doc’h
ho kasetenn vrezhoneg. Genoc'h c’hwi eo,
lennerion ger, e talc’h Pobl Vreizh da zoned
er-maes beb mis, ingal, ha brawoc’h-bra-
wan.Ker e koust ar moullifi, ker e koust ar
paper, ker e koust ar fotoiou, mes ged hoc’h
argant e c'hellomp paeifi peb tra, ur sort.
Kenave ho sikour ne c’hellehemp ket. E korf
6 mis hoc’h eus paeet ouzhpenn un niverenn
en he fezh dia...

Dalc’homp mad, lennerion ger ! Ni doc’h
hon tu, c¢’hwi doc’h ho heni !

Formidabl oc’h, lennerion Pobl Vreizh !

TRUGAREZ VRAS, MERS! BRAS !

Ti-Moullerezh « Iroise »
29219 Releg-Kerhuon
Rener ar gelaouenn :
Farfich Morvannou C.P.P.A. 50 091
1 600 Skwerenn

Bodet e Karaes d’an 23/10/77, o deus

re an UDB e karg e-barzh an tier-kér :

— disklériet fraezh emaint a-eneb krenn
d’ar gwall-daoliou bet graet e Breizh
hag e Kornog ar Frafis, ispissial ar
gwall-daol a-eneb da skingasser-tele
Pré-en-Pail (53).

— degass a raont da sofij ez eo an UDB
ar strollad m'eo bet disklériet gantafi
ar splannafi, hag adal ar penn ken-
tafi, ema a-eneb krenn d'ar gwall-
daoliou-se.

— protestii a raont a vouezh uhel

a-eneb d’ar meskaj a vez graet gant

lod deus ar re a zispleg ar c’heleier,
pa lakaont ar gwall-daoliou-se war
gont an otonomisted, o kemmeskafi
espres-kder gwall-nerzh ar separatis-

Re an UDB e karg en tier-kér

a-eneb krenn da wall-daol
Pré-en-Pail

ted hag oberou reizh ar Vretoned o
ren o stourm herwez al lesenn.

Degass a ra da sofij re an UDB ouzh-
penn pegen bresk ha pegen aes da pilad
eo frammadur kreisennet an tele gall ha
pegen grevus e vez neuse ewitafi taolion
an derroristed.

A-hend-all e roont da c'hoid n'eo
tamm ebed en ur lakaad skingasserien
ha peuliou-eskemm an tele da darzhafi
eo e vo diskoulmet kudenn ar gomz
vreizheg ha brezhoneg war ar mass-
media. [sili eus ur strollad n’eus bet roet
dehafi nemed ur c’hardeur en ur ober 14
vloaz, ema re an UDB a-du krenn gant
ur stourm o c’houlenn un demokratelezh
wirion war an tele, kentoc'h eged diou-
verifi a-benn-kder an abadennon tele.

DA ZONED ER-MAES
EDAN BERR.

Prest eo Progam demokratel
Breizh, aoset, kempennet ha votet
gant burew politikel ha kusul- ren
an UDB. Ema edan ar wask, hag e
vo kavet da werzhiii a-benn an 9 a
vis Kerzu. Da c’houlenn diged re an
UDB : 5,00 L an tamm. Kavet e vo
da brenii iwe ba Sex Broadel an
UDB, 18, ru Aogust Kervern 29200
BREST (2,00 L ouzhpenn ewid ar mi-
sou-kass).

Ul levr braw ha kempennet a-
fesson eo Program demokratel
Breizh. Bretoned kar-o-bro, paotred
ha merc’hed douget d’an ingalded ha

d’ar justiss, c’hwi oll ar re a gred eh
eus un hent da zigorii da kerzhed
trema ar sossialism, ur sossialism
savet ged ar Vretoned hag ewite, un
dever politikel eo ewidoc’h lenn ha
studial Program demokratel Breizh
an UDB. Ema Program Kumun an tu
kleiz gall e tammou, brusunet...
Ema an disemglew hag ar sach-blew
etre re an tu kleiz gall. Neusen,
sellit a-dost doc’h Program demo-
kratel Breizh : doc’h an tu-se ema
an esperafis hag an disoc’h ewid la-
bourision hon bro Breizh ; ase ema
amzer-da-zoned hon pobl.

G.R. Pobl Vreizh




G.R. Pobl Vreizh

GISCARD E BREST

N‘eo ket ar wech kentad d’ur presidant
eus ar Republik dont da Vrest. De Gaulle
ha Pompidou o oa bet degemeret e ti-kér
Brest... Gwir eo evedo Lombard maer er
mare-se. ..

D'ar 7 a vis Du e teuas Giscard da
Vrest eta. Med n’en deus ket assantet
mont da selaou kusul ti-kér porzh bras ar
c’hornog. Eus Bodilis ez eo aet war-eeun
da Gastell Brest, lec’h m’ema prefedti ar
marin ; goude-se ez eo pignet war ar
« Jeanne d’Arcw», ar vatimant vras a oa o
vont da stagaf gant tro ar bed, na pebezh
burzhud ! Hag e ranker lavared ouzhpenn
n‘eo deuet Giscard da weled re ar marin
nemed ewid lavared d’ar pennou bras ne
vije ket kresket an dispignou a vez groet
ewid ar marin a vresel...

N‘eo ket c’hoariva a sort-se ema lo-
bourerien Vreizh o ¢’hedal. Galwet gant o
sindikajoU, o deus labourerien Vrest ma-

nifestet e kér : 8000 a dud, banielot ar
CGT, ar CFDT hag ar FEN, re an UDB iwe.
Skoaz-ouzh-skoaz gant o c’husul-kér —
en o mesk kusulierien an UDB —, o deus
tud Vrest huchet war ruiot kér : « Labour
e Breizh | » Ne c’hell ket labourerien
Vrest gousaiv e teufe ur presidant da
Vrest heb klask gouzoud pere eo kuden-
nou ar vro, hag e-se pa ‘z eus ouzhpenn
10 000 a dud dilabour en o zouesk.

Gwir eo n‘o deus ket klasket biskoazh
re an tu dehou degass labour dre amaf.
Pa o deus bet graet, n‘eo bet nemed un
usin-pirat e-gis Transocéan. Giscard n’en
deus ket fasiet d'e renk war ar poent-se.
Gwelloc’h gantafi degemered Berest en
Elysée : un den n'en deus karg ebed ! E
mis Meurzh da-zont e ouio tud Vrest roif
lamm da vewelien Giscard dre amaf |

Paol Ar Bras

NAG A NEWEZ
E BRO-VREST ?

Ned a ket mad an traou e Brest,
hiziw an deiz... Herwez klewed re ar
gouarnamant, ema an dilabour o ti-
greskin. Koulskoude, aman e Brest,
ar re a zo o klask un tamm labour
bennag, ez eo kalz uhelloc’h o niver
ewid an heni ofissiel. War 57 000 a
dud zo war al labour e Brest, med
war an niver-se ez eus wardro
10 200 a dud divicher ha dilabour,
ha n‘eo ket hebkén 7 304, gouez
d’ar re an ANE (Agence Nationale
pour |"Emploi).

D’ar 14/11/77 eta, o deus divi-
set paotred ha merc’hed an UDB
« okupifi » burewiou an ANE e Brest.
En o fenn edo Ronan Leprohon, ku-
sulier e ti-kér Brest ha kusulier UDB
e kusul rannvro Vreizh. Manifestet
o deus re an UDB evelse n’emaint
ket a-du tamm ebed gant politike-
rezh ar gouarnamant, na gant ar
vrud a ra, o lavared ema an dilabour
o tigreskin. E Brest hag e Breizh
evelkent n‘ema ket.

Ne vefe ket dices diouzhtu kennig

plassou-labour d’an dud :

— lakaad ar sizhunwezh-labour

da 40 eurwezh da vad,
— kennig ar retred da 60 vloaz.

Diwar se e c’hellfed kerkent roin la-

bour da 4 000 a dud
krouin

PTT,

100 plass-labour er

— krouifi 200 plass-labour (dan

nebeutan) en ospital,

— sevel 5 skol newez ouzhpenn e

Brest.

Arabad plegai | Labour d’ar Vreto-

ned en o bro !
Savomp hor penn, Bretoned !

MT Laot.

Re an UDB oc’h okupin burewiou ANE Brest.

Gwiriou miret

D’ar 24 a vis Enoal eh eus bet
gwraet un tolp digor d’an oll a-
zivoud ar plassol-labour e dia-
barzh usin Sopromer an Oriant.
Komzet en deus eno hon
kamarad J.P. Thiery, kusulier
UDB e ti-kér an Oriant :

« Faotifi a ra din araog peb tra
roii da  ouied da labourision
Sopromer a zo ec’h ober bec’h
ewid gouarn o labour, eh on-me
a-du gete penn-da-benn, él kusu-
lier UDB e ti-kér en Oriant, hag
él ma 'h on me iwe é klask la-
bour.

Ouzhpenn-se, na boud ema bet
daet Chirac ha Giscard da
Vreizh, na boud o deus grataet
ur bern traou arre (roifi argant
da sikour ar pesketaerezh), eh
omp dalbezh é c’hortos ar blank
kentafi anehe. E mis Genver 1976
dija en doa Chirac, kentafi mi-
nistr en amzer-se, grataet sikour

-
>

dimp : n’eus bet netra. E mis
C'hwevrer ag ar blé-mafi, en deus
Giscard komzet uhel, en ur lared
traou kder : « Ldred a ran da
besketaerion Breizh n'o deus ket
da voud nec’het. Kresket e vo ar
frituriou e-tal ar morioll ma vez
pesketet enne. »

Petra 'welomp-ni e-kehid-se ?
Ema an traou é voned ar fallaad
ewid industriol ar pesketaerezh.
Ar vihannaad eh a niver ar ba-
gou-pesketa ; ema an usiniou é
serrifi o doriol ; ema an dud é
koll o labour, dre ma vezont lis-
safisiet.

Ema gouarnamant ar Frafis
staget doc’h ar monopolou
kapitalist : ar re-mafi ema gwell
dehe moned d’'en em staliafi e
broiotu arall, lec’h m' ema aes-
soc’h dehe dastum muioc’h a ar-
gant. Ne zouj ket ar Frafis a zile-
sel un dachenn — heni ar peske-

taerezh hag heni ar c’hempenn
pesked — hag he deus ekono-
miezh Breizh mil zober anehi.
N’eus politikerezh ebed ewid
ar pesketaerezh gant gouarna-
mant Giscard. Mall eo da labou-
rision Breizh en em vobilisifi,
ewid gwaskifi ar ar gouarnamant
brein a zo e penn ar Frafis ha ne
ra namaed diskar industri ar
pesketaerezh e Breizh. »

ALAN
STIVELL

O TONT EN-DRO !

KEMPER

gwener
23 a vis Kerzu,

&1

Sal Omnisport

SKOL DRE LIZHER AR FALZ

Ewid deskifi ar brezhoneg pe e beurzeskin
Kenteliou dre lizher ewid netra.
Skrivai da : skol dre lizher Ar Falz
17, chemin des Capucins 29210 MORLAIX/MONTROULES

Kuit da gaoud riw er gouafiv-maf, galwit heb dale

e Tre-Laouenan (etre Kastell-Paol ha Landi)

pe e Brest (Str. Villeneuve) - pelilg. 02.02.60
Fuel a vezo degasset deoc’h kerkent, lakaet ho
tommeres-kreis e doare ha rifiset ar siminal
Arabad mogedifi hor bro, na dispign
arc’hant dre ziewezh

Eujen KEMENER

pellg. 69.98.98




A. Moal

zo rener « Maison Familiale » (MF) Landivisio.
bet lakaet ar skol en he sav 20 vioaz so. Deuet eo Pobl Vreizh d’ober kaos
gantan war betra eo ur MF, ha da gaoseal eus stad hag emdroadur al labour-
douar, dreistoll er c’horn-se eus Gorre-Leon.

Ha gantah eo

_ Alain Moal, petra eo ur MF !

— Ur MF zo ur skol dishefivel dioc’h
toud ar pezh a anavezer beteghenn, o
vezan ma anavezer ar skoliotu graet
gant ar gouarnamant, ha skoliod an
llis. Ar MF zo ur skol graet gant tud
diwar ar maes, peisanted dreistoll,
ewid bugale diwar ar maes.

— Renet eo ar skol-mah gant ar ge-
rent. Hag ouzhpenn-se, ez eus as-
sambles ganto un nebeud tud all, ar
c'halz aneho gwased hag a zo bet er
skol aman. Un assossiassion 1901 eo
he deus karg ar skol e peb mod.
—Meur a skol evelse zo en departa-
mant. Pessort kemm zo etreso ?

_8 skol zo ewid ar baotred ha 5, me
‘gav din, ewid ar merc’hed. Red eo
lavared e kustum ar re a zo er MF
mont larkoc’h, d’an « Institut rural » e
Lesneven hag en Elian ewid ar
baotred, hag ewid ar merc’hed e
Rumengol.

_ Yalc’hadou zo a-berzh ar c’houar-
namant ?

_Ya, med ar sikour zo re isel. En
dewezh hiziw eo wardro 15 L kozh.
—Toud ar vugale kasimant zo bugale
labourerien douar ?

— Ar c'halz aneho, ya, bugale etre 14
ha 18 vloaz.

— Ha pessort deskadurezh a vez roet
deho ?

—Da gentan ne vodomp aneho
nemed a niverou bihan. Er sizhun-man
‘maint kén med 18. Er sizhun a zeu e
vint 40. Ar baotred hag ar merc’hed
zo ur frapad amzer er skol hag ur
frapad amzer en un tiegezh pe war un
dachenn labour.

— Petra 'vez graet ? Kemeromp, da
skwer, ar bloawezh kentadn. Beb
sizhun : 12 e. galleg, 4 e. matematik,
3 e. bioloji ar plant, 4 e. bioloji al
loened, 2 e. fisik, 2 e. chimi. Ouzh-
penn-se, skol diwarbenn al loened ha
diwarbenn an drevajou en douar : 3 e.
peb heni. Etre toud : 42 e.

— Deskadurezh al ledannan a vez gel-
let. Memestra aman e klaskomp pre-
parii ar baotred da gass tiegezhiou
endro, pe da vezan mewelien deus ar
re wellan. Amafl e preparomp ar

BEPA « labour-douar-ha-chatal »
dreistoll. E Trelaouenan iwe, med
ouzhpenn BEPA « legumachou ». E
Plabenneg, BEPA fleur ha lior-
zhou. Ar re wellan aneho a brepar ur
BTA.

— Perag eo red kaoud sort diplomou
d‘ar re o deus c'hoant chom da /a-
bourad douar ?

—Ur peisant a labour war draou bew.
Ouzhpenh-se en dewezh hiziw 'n deus
ezomm ur bern mekanikou hag a
goust ker divalaw. Etre an douar hag
al loened en deus ezomm hag ar me-
kanikou, e rankfe kaoud n’ouson ket
ped milion kozh. Etre 60 ha 100, ma
rank ar paotr prenafn e zouar, peotra-
mant sevel o lod d'e vreudeur ha
c'hoaresed.

— Ouzhpenn-se an tiegezhiou zo
bodet etre produerien koperativou pe
traod all. Unan a zaou, pe ar beisan-
ted war-c’hoazh a vo eno heb gelloud
lavared o ger, hag e vo kasset o afe-
riod endro hebto. E-lec’h m’o deus
deskadurezh, e komprenint kalz gwel-
loc’h an traou hag e vint gouest kalz
muioc’h da c'houarn ar bodade-
gou-se.

—En dewezh hiziw, ewid en em la-
kaad e karg deus un tiegezh, eo red
bezah gouest war ar vicher, peotra-
mant ne vez ket roet sikour gant ar
c’houarnamant. Ar c’h/Crédit Agri-
cole zo sikouret kenan gant ar
c'houarnamant da sikour ar re yaou-
ank d’en em lakaad.

__Ha kreskini a ra niver ar skolidi ?

— 20 vloaz zo evedo ur bern skolidi.
Niverus kenafi evedo an dud war-ar-
maes d’an ampoent-se ¢’hoazh. Hag
ar c'halz deus ar re yaouank a echue o
studi prest goude ar sertifikad. Hag e
teuent da chom war-ar-maes.

_Etre 1958 ha 1970 ez eus aet ur bern
tud diwar ar maes. Memes e-toues ar
re yaouank kentafi a zo bet aman ez
eus e-leizh, 'tro 25 %, hag o deus

_kuitaet ar vicher. Ar c'halz aneho avad

zo teknissianed labour-douar.

— Quzhpenn-se ez eus bet lakaet ur
bern skoliol newez partoud tro-war-
dro. Ha neuse, beteg ar bloawezh 70,

e yae an traou mad kenafl e kér, e
vese bewet diboanussoc'h. Ar c'halz
deus ar re yaouank a glaske kuitaad ar
maesiou,

—Renket kalz gwelloc’h eo ar mae-
siot eged na vedo gwechall. Renewe-
zet an tiez ; telefon, hefichou, otoiou
zo. Nemed kér a sache an dud.

_ Abaoe eo charnchet an traol, zokén
araog « la crise ». Tec'hed diouzh kér
a ra an dud. Deuet int da gompren ez
eus moien da vewan gwelloc’h er
maes deus kér. Hag abaoe 2 pe 3
bloaz so, e kér eo diaes kavoud la-
bour. Ar greskadurezh hon eus ana-
vezet abaoe fin ar vresel zo echu, me’
gred.

— Ped dre vras eus ho skolidi zo cho-
met ?

__Etre ar re a labour un tiegezh pe
tro-dro d'al labour-douar, e kredan ez
eus da nebeutann 80 %. Er bloawe-
zhiou diwezan e chome a vec’h 300
beb bloaz da gemered un tiegezh e
Penn-ar-Bed. Hag eo red e vije bet da
nebeutan 500. Me 'gred e vo muioc’h
er bloawezhiou da zont.

— Beteghenn eveljust eo diaes kavoud
plass. Hag an douar dreistoll zo ker-
raet kenaf abaoe un nebeud bloawe-
zhiod. Memestra ez eus parresiol a-
leizh a weloc’h enno tud dija oajet, 55
bloaz hag ouzhpenn. En 10 vloawezh
kentan-man, forzh penaos, ez eus
pennou tiegezh a-leizh hag en em
denno.An drederenn, martese ouzh-
penn. Setu, eveljust, an dra-se zo
douarou a yelo da greskifi tiegezhiou
all, peotramant e vo moien d’ar re
yaouank kaoud aneho. E parresiou all
avad eo kalz yaouankoc’'h an dud.
_Daoust hag ho skolidi a wel o
ziegezh da-zont hebkén ? Pe int inte-
resset gant plass o micher en ekono-
miezh dre vras ?

RADIO - U.D.B.
Tel. (16.98) 8048.47

— Pa zeuont amafn o devez youl da
vewan war-ar-maes, d’ober war-dro
loened ha mekanikodu. O c’horn-douar
ha micher o zud a blij deho, setu
toud.

Dre ma kreskont, eveljust, ha ma 'z
a war-raog o studiot, e komprenont
n‘eo ket al labour-douar un afer a
basse en o farres hebkén. Gouzoud a
reont n‘eo ket trawalc’h a-wechou
gwerzhafi ker al loened ewid gounid
arc’hant. Ma koust re ger ar boued.
Gouzoud a reont e kustum ar CEE
gwerzhafi poultr-laezh da vroioa all,
en ur goll ur bern arc’hant.
— Hag interesset int gant al labour-
douar biolojik ?
— Pas kalz. Ne ran ket kalz hanw di-
war e benn abalamour ne gredan ket
e-barzh va-hunan. Ne gredan ket
muioc’h en ul labour-douar e-lec’h ma
vije klasket ataw mont war-raog en ur
fesson diroll.
— Daoust ha n'eus ket ar spered-se
dija gant lod aneho ?
— Lod aneho en ur zont amafi a gav
deho e vo musuliet brud ha gouizie-
gezh un tiegour gant an niver o do a
loened, pe ar frankis o do a zouar.
A-nebeudou e teuont da gompren
n‘eo ket awalc’h kaoud muioc’h-mui a
draol, med penaos bewan gwelloc’h.
Ha lakaad war ar marc’hajou traou
mad ewid an dud.
— Med daoust ha n‘en em santont ket
poulzet da vont war raog abalamour
d’an arc’hant o deus bet da ampres-
tari ? Abalamour d’ar mekanikou da
rantabilisan ?
_Eo. Ouzhpenn-se, er vro, n’eus
nemed eus an dra-se ‘oa hanw. Bezanh
e ranke an traol mont war-raog. Me
gred e rankont iwe, med e pessort
fesson zo un afer all. En ur fesson
dishefivel e ranko bezai kasset war-
-raog al labour-douar.

Martese iwe e vo graet un niver
brassoc’h a draod ‘barzh ar vro. Me
‘wel, en tu deus Kastell, e-lec’h kaol-
fleur hag artichaod hebkén, ez eus ur
bern legumachou newez. Amaii e vez

graet loened dreistoll, mes en ur
fesson eo gwelloc'h gweled muioc’h a
diegezhiotu krenn gant ur vandenn

voc'h resonabl, gouest da vezad
kasset war-raog gant ur familh heb-
kén, eged tiegezhiou bras gant

kantchou ha kantchou a voc'h.

— Petra eo roll ar sindikajou ewid ar re
yaouank ?

—Yaouankig-flamm ne vezont sort
ebed. Er mitin-man e oamp o kaoseal
eus ekonomiezh, hag e lavaren
an « taxe de corresponsabilité » ne vo
ket paeet. Ar sindikajou o deus roet
urzh da nompas paeai. A-nebeudou e
teuont da c’houzoud eo stag al la-
bour-douar douzh ar politk. Med
gouzoud a reont e vo ataw politike-
rezh al labour-douar un dra ziaes da
ober e forzh pe vro. E broiou ar sav-
heol, an industriotu a ya kalz gwelloc’h
endro ewid al labour-douar. Abala-
mour eo labour a speg war draou bew
hag a zepant deus an amzer. Ar pata-
tes a oa deg mil lur ar sac'had war-
lene. Er bloaz-man eo 500 lur.

—Hag en ur mod disherivel e wel ar re
yaouank al labour-douar eged na rae o
zud pe ar re a oa ganeoc’h 20 vloaz
so ?

_Diaes eo gouzoud. Ya, forzh
penaos. Ar c'halz deus ar re a zo bet
ganeomp zo er sindikajou, er c’hope-
rativou, pe er CDJA. Ha daou vloaz
so, pa ‘'vedo un tamm freus e-barzh ar
CDJA, ar re zo bet ganeomp er skol a
vedo e penn an diw gostezenn. Eus ar
re na oant ket akord gant ar
« paysans-travailleurs », eh anavezan
ha ne blij ket deho kennebeud kreskifi
ewid kreskifi. Lod o doa enebet daou
vloaz so zo en dewezh hiziw o klask
un dra bennag newez.

— Dre ar mod m’eo graet ar skol, ha
n‘eo ket kenderc'hel ar spered a oa
araog a vez graet.

— Mod ebed. Eveljust, pa ne vezont
ket ganeomp eo e tiegezh o zud e
vezont. Med ar re a zo bet ganeomp
alies a zeu da enebifi an eil re ouzh ar
re all da c’houde.

Ar MF a gustum lakaad ar re yaou-
ank da zerc'hel stard i!’_;a{ pezh a zo ar
gwellain war-ar-maes hag a zo bet
ataw a-hed ar c’hantvejou. Hag
ouzhpenn eo red kaoud ur spered
digor frank da aosaf mad an newe-
zentiou hag ar fesson d’en em glewed
gant ar re all war ar pezh a zeu deomp
deus an amzer gozh.
—Labourerien-douar zo a lavar ez eus
nebeutoc’h unvaniezh bremari ewid
poent zo bet. Taoliou evel heni ispre-
fedti Montroules mar karit, ne
vefent ket possubl kén. Re a gemm zo
etre lod a zo aet war binwidikaad kalz,
ha lod all a zo chomet da stranin.

—Un taol evel Montroules ne
ouvezan ket ha possubl e vefe pe ne
vefe ket. E c’hellfe bezafh memestra.

Pa seller mad, ne ‘z eus ket chomet
kalz war blass. Tud zo aet war raog
kalz, n’int ket niverus, hag eo gwir
usinou o deus.

Med neuse, 20 vloaz so, toud an
dud er vro-man a rae memestra ! En
dewezh hiziw n‘ema ket kont er mod-
se tamm ebed kén. Tud so a ra laezh,
ha n'int ket okupet gant pris ar soja.
Klewet ‘m eus unan o lavared
« Gwechall, pa yaemp d’'an oferenn ez
aemp da bakar ur banne da c’houde .
Peb heni a rae memes tra, hag e
yaemp a-wechou gant heman pe
heman all. En dewezh hiziw ar re a
gustum sevel moc'h a erru assambles,
ar re a ra saout iwe, re Goperativ
Plou-Zeniel a vo assambles, ha re
Landerne a vo iwe ».

Un ti-kenwerzh hebkén
e GWENED

e’'id an dilhad
gis Breizh

(kabigou, mantilli glaw hag all,
jiletennot martolod)

TiI AR C'HABIG
8, r. René-Rogues

Fest-deiz Skol an Emsav
Kernew-lIsel
e sal ar Goueliot
KEMPER
d’ar sul 4 a vis Kerzu
(ewid netra)




An dud ne gaoseont ket oll ar me-
mes yezh kén, goude deho ober ar
memes micher. Herwez ar strolladou
ma ‘z int, e welont an traou en ur fes-
son dishenvel.

D’ar poent-se an dud-se a gave
deho : pa vo lakaet an douar da bro-
duif, pa vo loened gwelloc’h, e vo
kalz aessoc’h. Graet eo bet toud an
dra-se, ha n'eo ket aessoc’'h an aba-
denn memestra. Ar re a zo ouzhpenn
40 vloaz zo gwall fallgalonet. 20 vloaz
so, pa vedont o c’houlenn lesenn
oriafitassion al labour-douar, e kave
deho e vefe kompeset an traou hag e
vefe gwelloc’h stad peb heni. Gwel-
laet eo stad peb heni a fed an aesa-
manchou a zo, med n‘eo ket gwellaet
da vad. Muioc’h a dourmant, muioc’h
a zle zo iwe. Diaessoc'h eo al labour
da gass war-raog, hag an tiegezhiou
da c’houarn.

_Kontet eo labourerien-douar Bro-
Leon da vezain tud a zehou.
Daoust ha lojik eo deho manifestin a-
eneb ar c¢’houarnamant, nac’h paean
a-wechou, ha padal votiri ewito ?

_ N’'ouvezan ket. Goude deho votifi
a-gleiz, ma rafent, e kredan e rafent
memes tra. Abalamour, al Leonis, a
gav din, zo tud pront awalc’h. Ha
forzh piw ‘vo o ¢’houarn, beb an am-
zer e savo sinkan enno. Med ar sinkan
ne bad ket, hag e teu en e bleg kozh.
Un doare eo o deus da ober gant al li-
berte o deus youc'hal hag ober
freus. Me 'glew ar baotred yaouank a
zo ganen er skol aman o lavared a-
wechou : « Ma ne vo ket roet se
deomp, e vo graet freus ha torret peb
tra ». Ha petra neuse ? Lavaret e vefe
o dije an dud ezomm a-wechou da fu-
lorif.

— Ha votiri ewid an « urzh » a reont
ataw, eveljust.

_Ya, ya. An urzh zo surroc’h eged
peb tra. Quzhpenn-se, pa n'a ket mad
an traou, en ur fulorin trawalc’h e
c'hellont kaoud ar pezh a c’houlen-
nont. E-lec’h, ma chafichont, n'eo ket
lavaret e c'hellfent fulorii hag e vefe
roet deho o ezomm. Un tammig ema
an dra-se en o spered, a gredan.

Pennad-kaos dastumet gant
M.. MADEG eus kevrenn Sant-
Tegoneg.

POLISARIO

Gofid a ra an oll bremafi ez eus eus ar
bobl Saharaoui. Ur bobl vihan eo : ne-
beutoc'h ewid 200 000 a dud enni moar-
vad. Daou vloaz so (edo Franco war e
dremenvan), eo bet rannet etre daou o
douar : Spagn, ar golonisatoures kozh,
he deus roet un tamm d’ar Marok, hag
an tamm all d'ar v/Maoritani. Tud ar
vro, ar Sharaouied, n'eo ket bet goulen-
net o ali diganto eveljust !

Abaoe ema ar pobl vihan-mafi oc’h
ober kement a c’hell ober ewid roifi da
c¢'houzoud d’ar bed a-bezh an torfed bet
graet outi, dre draissoni. Sebezet eo ar
bed-oll gant youl, nerzh-kalon ha dal-
c’hulsted ar boblig-se. Aet zo kannaded
Saharaoui da Baris, da Alje, da Vadrid,
d'an ONU. Savet o deus ar Saharaouied
ur gouarnamant da c'hortos, heni ar
RASD (Republik Arab Saharaoui De-
mokratel). Savet o deus un arme, ar
Frente Polisario, hag en deus graet dija
taoliou-kaer.

Daou vloaz so edo Hassan II, roue
feodal ar Marok, o klask mobilisafi e oll
sujidi gant e « Gerzhadeg C’hlas » trema
ar Rio-de-Oro, ar Sahara « spagnol »,
bro ar Saharaouied. Ur c'hwitadenn eo
bet. Chom a ra ar Saharaouied dibleg,
divrall ha dispont. Gwir eo o deus kavet
bod en Aljeri, hag ema Boumedien o
roifi dorn deho heb marc’hata.

Arabad ankounac'haad ez eus dindan
traezh douar ar Sahararouied danvez-
maen eus ar c'hentafi. Hag emaer o
pufisafi, dibreder ha divezh, e-barzh
pinwidigezhioi naturel paotred an
deserzh. Petra eo ar v/Maoritani, ma
n'eo ket un newez-koloni ?Da belec’h e
vez kasset nein-houarn Zouerat ? Da
usin Usinor Dunkerk, just awalc’h. Ema
ar Frafis kapitalist o terc'hel dalc’hmad
da lakaad ar skarzh war beadra naturel
an trede-bed.

Kasset ez eus bet Frafisision di, evel
teknissianed. En ur vro m’ema ar bresel
o ren enni. D'an 1/5/77 ez eus paket 6
anehe gant ar Polisario, ha 2 lazhet
siwazh. 2 all zo bet tapet abaoe. Lesenn
ar bresel... Red eo kompren pegen di-

singal eo ar c’hoari etre ur bobl vihan
kenafi, ha Stadod meur ha galloudus,
evel ar Frafis... Adal ar penn kentafi he
deus an UDB roet he harp da stourm ar
Saharaouied. Dar bobl-se he hunan da
choas he doareou-stourm ; ma c'hell
choas, er stad m'ema-hi.

N'eus bet graet netra gant ar Frafis
ewid ansav ar Polisario, nag ewid lakaad
ar v/Maoritani da embann listennad
hanoiot ar Saharaouied bet graet priso-
niad ganti. Ne assant ket ar Saharaouied
mont diwar an dachenn bolitikel, ewid
mont war an heni umanitaer hebkén.
C'hwitet he deus Frafis Giscard dirag
kadarnded ar Saharaouied.

Daou Vreton zo e-mesk ar brisonidi.
Unan zo deus Speied, egile deus Karaes.
Nec'het eo an UDB ganto, evel m'eo
graet gant ar re all. Dre ma n'eus disem-
glew politikel ebed etre an UDB hag ar
Polisario, dre ma fell d'an UDB diouzh
he zu ober kement a zo red ewid lakaad
un termen da boan-galon ar familhou, e
oa bet dessidet ganti mont da gavoud re
ar Polisario. Da Alje, da gentafi, ez eas
hon kamarad Ronan Leprohon, gant ur
c’hamarad all : eno e oant epad ar si-
zunwezh ma oa ar Frafis oc’h ober he
reus-bresel ewid spontafi ar Polisario.
Ewid hemafi ne c’hell dont eus Frafis
nemed droug ha dafijer. Setu ne voe ket
hon kamaraded aet da Alje ewid kaoud
ur « rendez-vous » gant ar Polisario. Da
Vadrid ez eas neuse, kasset gant an
UDB, hon kamarad Faich Morvannou.
Eno, gant skoazell hon kamaraded eus
HASI — strollad emrenerien an tu kleiz
eus Euskadi ar C'hreisteiz — e voe, d’ar
14/11/77 (2 vloaz just goude « Emglew
Madrid » m’ eo bet rannet gantafi bro ar
Saharaouied), un emwel etresafi ha di-
leuriad pennafi Ibrahim Hakim, ministr
Aferiou Diavaes ar RSAD. « Dorn-ha-
dorn gant ar poblou gwasket » : ur slo-
gan eo ; un diasez eo iwe. Etre an UDB,
ragstrollad pobl ar Vretoned hag ar Po-
lisario, arme ar Saharaouied, eo bet
frwezhus tre an divis, hag ez eo chomet
an diw gostezenn war an dachenn boliti-
kel dalc’hmad. Ne vez ket diaes da bo-
blou koloniset en em gompren etreso.

KOMANANTOU

Gant HASI e oa bet kenniget d‘ar
strolladoy all en em vodafi newez zo e
Donostia (Sant Sebastian). Eno e oa e
sofij paotred ha merc’hed dispont ar
Vro-Vask ober ur meeting bras, d'an
12/11/77, ewid roifi da anavoud d’ar
boblafis pere eo paliot HASI. Mont a ra
an traou en-dro hardizh en Euskadi ar
C’hreisteiz, ur vro bet merzheriet ken
gwazh all gant Franco — dalc’homp
sofij eus Guernica — ewid kastizan
anehi da vezan savet a-du gant ar Re-
publik. Eno e kaver etre an tu dehou
pellaii hag an tu kleiz pellafi e-leizh a
strolladot an oll anehe euskarad. Bez’
ema iwe ETA, ur strollad armet o
c’hoari gant ar gwall-daoliou. E Bro-
Euskadi eo bew tre ar spered broadel.
HASI he hunan, strollad euskarad an tu
kleiz, sossialist ha broadel, ez eus
ouzhpenn 2500 a isili ennan. Ha just
awalc’h meeting an 12/11/77 a oa
graet ewid diskouez d’an oll nerzh HASI
hag ewid goulenn war ar memes tro e
vefe legaliset gant ar Stad spagnol.
Med abred diouzh ar mitin d'an
12/11/77 e teuas urzh digant gouar-

nour Sivil provifis Guipuzcoa o roifi da
c’hodd e oa difennet ar meeting,
peogwir e oa aoset gant ur strollad
nannlegaliset | Ha kaer en deus HASI
goulenn bezai legaliset, ne vez ket
graet, peogwir eh ansav fraezh bezan
« indepantista ».

Aet e oa da z/Donostia sinerien
Karta Vrest eta. Ur penndewezh labour
z0 bet etrese. Diouzh an abardoez e
voe pedet ar journalisted d’ur ¢’h/con-
férence de presse. Spontus ar gase-
tennerien a zeuas. Denofsii a reas
HAS| ur wech ouzhpenn bolontez fall
gouarnamant bourc’his Spagn. Beb a
brezegenn a reas iwe dileuridi ar strol-
ladou sinerien eus Karta Vrest. Bis-
koazh n'eus bet komzet kement eus an
UDB e kasetennou ar Frafis evel ma ‘z
eus bet graet e-barzh re Spagn an deiz
warlerc’h.

Goude ar « rueda de prensa » (taol-
grenn ar -Wask), e tivisas re HASI ma-
nifestin  memestra, en desped da
urzhiod ar gouarnour. Eno ez eo prim
an dud. Un 2000 bennag o oa o
vanifestii e kreis kér Donostia, hag o
huchal en euskareg hag e spagnoleg
« Independencia ! » Nerwus ha rust
mat eo ar poliss (tud ennaf n'int ket
eus ar vro), med mil boan en deus bet
o tont a-benn eus ar vanifesterien, a
yae hag a zeue, eus ur penn deus kér
d’egile, d‘an daoulomm ruz, gant o
banielou, ar poliss o tennaf gant bole-
dou kaoutchoug hag o stlepel greuna-
dennou d’ober moged. ..

En desped d'ar meeting difennet, un

tamm braw a vrud en deus tapet HASI
memestra, hag iwe an UDB... Vad a ra
da re ur strollad mont d’ober un tamm
tro d'ur vro all, ma zo enni iwe ur
strollad hefivel. Karta Vrest zo deuet
da vezaf efedus kenan |

Ouzhpenn tri bloaz zo ez eus bet
sinet un emglew etre strolladou politi-
kel eus broiou bihan gwasket zo. Diwar
lafis an UDB eo bet bodet an dud,
savet ar skrid ha brudet an emglew.
Ober a raer Karta Vrest (charte de
Brest) eus an emglew-se. Sinet eo bet
gant an UDB ewid Breizh, ar Sinn Fein
ewid Bro-lwerzhon, Cymru Goch ewid
Kembre, Unio do Pobo Galego ewid
Galissia, PSAN provisional ewid Kata-
lunia ar C'hreisteiz, Esquerra dels Tra-
balladors ewid Katalunia an Norzh,
EHAS ewid Euskadi an Norzh hag HASI
ewid Euskadi ar C'hreisteiz. Newez zo
o deus goulennet re ar Sardegn sinaf
ar skrid iwe, ar pezh vo graet kerkent
ha ma vo an oll sinerien a-du, ha neuse
e vo gwelet hanw Su Populu Sardu
assambles gant ar re all.

Med ouzhpenn ur skrid fichet kaer
eo Karta Vrest. Re a interestou boutin
zo etre poblou bihan gwasket Europ ar
c’hornog, dirag o enebourien, an impe-
rialism, ar c’hapitalism, ar stadou
kreisennet, ewid ma chomjent heb
klask mont pelloc’h eged sinafd ur
skrid. Lakoad a ra peb strollod er

c’hontrel e skiant-prenet hag an do-
rempredou a c’hell kaoud da rentan
servij d’ar strolladot all kensinerien
gantan.

<sentacién en Euskadi de la Carta de Brest

Precio del sjempi~

Las naciones oprimidas de Europa,
por la independencia y el socialismo

Atz urraivaide vedan fren

mantes e la Carta de Brest, durants n eeda de
erviua. g repreaen tantes de HASL UPG, HEAS (en
ihata Unarte)

UR GREISENN
VAKANSOU
E BREZHONEG

E-pad mis Eost passeet — adaleg
an 31 a vis Gouere beteg an 21 a vis
Eost — ez eo aet en-dro ar c’hentafi
kreisenn vakansou ofissiel diwyezheg
brezhoneg-galleg.

Degemeret ez eus bet un 30 a vu-
gale, etre 6 ha 14 vl. dehe, e ti-skol
publik KARAES, bugale emsaverien,
med bugale all iwe, tomm — int pe o
zud — ouzh ar brezhoneg. Eizh den o
deus graet war o zro : diw gegineres,
pewar monitour, ur veroures hag ur
rener. Ar peb brassafi eus tud ar
frammadur a oa diplomet gant « la
Jeunesse et Sports ». Ar greisenn-se,
daoust dehi bezafi graet diwar ar
frammaduriot ofissiel, a oa ganti ur
pal memetan : boasafh ar vugale ouzh
ar brezhoneg.

Pessort obererezhiol zo bet kenni-
get dehe ? Da gentai toud, an traou
zo bet disklaeriet ha graet diwyezheg.
Ar brezhoneg a chome ar yezh gentan
evelato. Bezafi ez eus bet :

— c'hoarioti a beb sort gant mellou,
seizennou-lien...

— c'hoariott bras oc’h implijoud ur
geriaoueg brezhoneg.

C’hoariet eo bet e mod-se Taol-Dis-
pac’h ar Bonedou Ruz, savet
tamm-pe-damm diwar ar c'hoari
« Jafndarmidi ha Laeron ». Deuet eo
istor Breizh e-barzh ar jeu evelse.

— c’hoariou keltieg, evel sevel ar
berchenn, sach fun, bazh-youd.

— kanaouennou brezhoneg,

— dafisou (gavotenn, an dro, tamm
kreis)

— obererezhiou diwar zorn : liwanh
priajou, sevel sarpantou skeu-
dennet gant tressadennou kel-
tieg (kavet e Skol Vreizh).

Graet e vese gant ar brezhoneg
dalc’hmad :

RACONTONS LA BRETAGNE

ALAIN GUEL

pour le texte

Ul levr newez ewid ar vugale.

— e-kerz ar prejou : « dour, un tamm
bara, mar plij ; piw 'no karotes ?
‘'m bo ket... » hag all,

— er sal-gousked,

— e-kerz ar pourmenadennou,

— en obererezhio.

A-hed ar maread e oa momedou
bras ouzhpenn :

— pik-nikod — unan anehe gant an
tren beteg gar Karnoed-Lokarn ;
echuet eo bet dindan ar glaw,
med n’eus forzh, nag a blijadur
ewid al lodenn vrassafi na oant
ket aet e-barzh un tren bis-
koazh |

— poull-neuial, diw wech ar sizhun

— ur fest-nos

— ur ressital kasset en dro gant an
Triskell.

Trugarekaad a reomp aman an D.C.
KARAES hag an UDB Kreis-Breizh
ewid bezafi kenniget an arvestou-se
deomp ewid netra. Kavoud tud a vo-
lontez vad d’hon sikour a ra mil vad

E galleg penn-da-benn

a gass e gomanant
Boutin : 30 L (1)
Skoaz:50 L (1)

Estrenvro : 40 L (1)
L (1) Diverkit ar geriot na servijont ket

(" Komanantit da Le Peuple Breton )

B.P. 304 — 29273 BREST CEDEX

Hanw hag hanw-badez. ...............

Amaf an arc’hant
dre chekenn-bost (1)
dre vandat-lizher (1)
dre chekenn-vank (1)
CCP RENNES Z!GS—?GJ

JACQUES KAMB

pour I'image

d’un den, rag, petra ‘faot deoc’h, ur
yezh treutig he yalc’h eo ar brezho-
neg ! Gwenneg ebed digant ar mere-
rezh-man-mererezh, ewid ar mare...

A-benn ar fin, peheni eo bet an di-
soc’h ewid ar vugale ?

Aet zo un tamm brezhoneg gante
oll, sur. Santet o deus e oa breton o
ene. Ar re vrassafl ouzhpenn o deus
komprenet e oant tud yaouank eus ur
bobl vew...

Mad eo bet kavet ar boued, choaset
ha kenniget gant Lisette, ur veroures-
chef. Netra nemed ewid ar boued, e
vo ur bern bugale prest da zont en-dro
a-benn bloaz.

Darempredou zo bet etre ar gerent
iwe. Kountant int bet o weled o bu-
gale o kaoud plijadur epad ar c'holo-
ni... Heniennou evelato a felle dehe e
vefe leset o bugale d'ober kement a
garent. N'eo ket possubl evelkent, pa
vezer en ur vandennad evelse |

Perag ur sort kreisenn ? Peogwir
ema da-zont Breizh etre daouarn hon
bugale. Seul vrassoc’h e vo o anaou-
degezh eus istor, douaroniezh,
arzou, yezh ar vro, seul grefivoc’h e
c'hello bezaf hon fiziafs en amzer da
zont,

Abalamour da-se e vo graet a-benn
bloaz un taol-arnod all.

Ewid hon skoazellan, e c’houlen-
nomp digant lennerien Pobl/ Vreizh a
anav c'hoariou brezhoneg, darisou
tro, kanaouennou aes ewid bugale
(ton ha posiou) kass anehe da :

— A. KORNEG 6, Hent Brest 29000
KEMPER
pe : A. DESHAYES 15, Hent Bras
Breizh 29000 KEMPER

Mignoned ker,

Kass a ran deoc'h va 30 lur ewid
paeafi ma adkomanant d'ho kelaou-
enn, Pobl Vreizh. Plijjadur vras 'm
eus bet o lenn he fajennadou penn-
da-benn, ewidon da gavoud diaes o
lenn a-wechou.

N’hon eus kasetenn ebed a sort-se
e Kernew-Veur c’hoazh. Tuchantig e
vo, pa vo kresket niver ar re a c’hell
kompren ar yezh, med ul labour bras
eo lakaad da vewafi ur yezh a zo
damvarw. Spi hon eus evelkent.

Degemerit, mar plij, va gwellafi
gourc’hemennou.

Wella Angell,
Saltash, Kernow (G.B.)

Kamaraded ker,

Na pegen kaer e kavan Pobl
Vreizh abaoe teir niverenn zo, gant
he stumm, he liw, gant hec’h oll
bennadou ! A gav din, n'eus kela-
ouenn vrezhoneg ebed skrivet ha
moullet ken kaer ha Pobl Vreizh.
Bez’' ema ar gelaouenn o rentafi servij
d’hon pobl ha d’he yezh. Red eo d’an

oll komanantifi da b/Pobl Vreizh,

ewid gouzoud pere eo ar c'heleier

politikel o tennafi da Vreizh, hag

ewid deskifi brezhoneg dre vuhez hon

pobl.

Trugarez vras da skipailh Pobl

Vreizh.
A greis kalon.
Reun ’'n Ostis,
Lambaol-Witalmese

Pobl Vreizh a blij din. Gourc'he-
mennou bras.

Yann Talbot.

®
Siwazh ! n'anavezan ket tud o
c’houzoud trawalc’h a vrezhoneg

ewid lenn Pobl Vreizh. Kass a ran
deoc’h memestra ur chekenn-vank a
50 L. ewid paeafi va c’homanant ha
skoazellafi Pobl Vreizh war ar me-
mes tro.

Ne skrivan ket mad brezhoneg va-
hunan, med felloud a ra din lavaroud

deoc’h pegen plijus eo kaoud ur ga-
setenn skrivet e brezhoneg penn-da-
benn, ha pegen laouen on o weled
tud o tifenn yezh hon tadou e-gis
deoc’h.

Trugarez vras deoc’h.

G. Kerouredan, Paris

Un dudi eo ewidon lenn Pobl
Vreizh, he fennadou war ar vuhez a-
vremafi, hec’h enklaskol war stourm
ar Vretoned, pe war heni ar poblou
all. Koulskoude, pa lennan ho pen-
nad-skrid en niv. 92, e kavan
emaoc’h « barzh an hufivre ». Penaos
e c’hellit-hu lavared ez eo strolladou
an tu kleiz strolladou tu ar frankis ?

Bewet 'm eus, epad ar pewar bloaz
diwezafi-mafi, en ur vro sossialist :
Bro-C'hine Sekou Toure, hag e
c'hellan hel lavared deoc’h n'ema ket
ar frankis war an tu-se.

Skweriou a faot deoc’h kaoud :

— lan a vis Mae 1977 : gouel al
labourerion er bed-oll ; red eo bet da
vicherourion ar vro labourad ewid
netra eus 8¢ diouzh ar mitin beteg
14¢, heb tamm. Ar re n'int ket aet da
labourad zo bet kastizet.

Dont a ray Servat da Vrest d'an 2/12/77.

G.R. Pobl Vreizh

sossialism e
savet ewid ar Vretoned ha gante,

LIZHEROU

S ~D% T

— Pa ya ur Ginean diouzh ur
rannvro d'un arall, e vez red dehafi
kaoud ur « laisser-passer », hag e vez
red dehafi digorifi e bakadou ha dis-
kouezifi d'ar maltouter petra 'zo e-
barzh.

— N’eus kasetenn ebed er vro, ne-
med an heni embannet gant ar strol-
lad unik.

— Savet ez eus bet warlene tier
ewid micherourien Kamsar, tier ne-
wez-flamm, aer-freskenner enno, ar-
rebeuri koant, ha roet int bet da
gentafi da isili pennafi ar strollad.

Pajennoi ha pajennoid a vefe da
skrivafi a-zivoud an diouver a frankis
koulz hag an diouver a justiss er vro-
se. Ne gredan ket e vefe Sekou Toure
un istrogell par da Amin Dada, med
n'eo ket e vro ur vro a frankis,
daoust dehi boud sossialist.

Koulskoude e choman feal da
b/Pobl Vreizh.

A. Heurlin,
Montreal, Québec

Nomp penndaoulinet na dirag
Sekou Toure, na dirag Castro, na di-
rag Boumedienne, na dirag mistri
bras ar Chin pe ar Russi... Goud a
raomp ervad en deus c’hwitet ar sos-
stalism e meur a vro.
koulskoude e

Sonjal a raomp
¢ heller
Breizh,

diasezan ar
ur sossialism
ma
vo ennan eveljust frankis ha justiss.

Pobl Vreizh

Ma brassafi meulodi ewid stumm
dispar niverennou diwezafi Pobl
Vreizh. Poagnet hoc’h eus ha 'benn
ar fin eo deuet ar maout ganeoc’h.
Deuet eo Pobl Vreizh da voud koulz
hag he breur henafi.

LENNIT

kassan
ewid

lizher-mafi e
100 L.
harpafi hon bugel karet.

A wir galon ganeoc’h.

Gant al
deoc’h ur chekenn

Loig Kervoas

Kamaraded ker,

War b/Pobl Vreizh diwezafi ez eus
hanw eus « Toull al Laer », ur blas-
senn eus Kemper anehi. Ur fasi eo
skrivafi « lder », abalamour dehi be-
zafi skrivet « Place Toull al Laér » e
galleg.

Gwechall-gozh e oa kivijerien o
chom el lec’h-se, hag e raent o mi-
cher war vord ar Stér Froud. Neuse,
n'eus ket bet « laer » ebed biskoazh,
med e vefe hanw eus « ler » kentoc’h.
Hag e vefe gwelloc’h skrivafi « Toull
al Ler » e brezhoneg... Red eo das-
korifi ar wirionez istorel.

Gwellafi santimafichol sossialist
ha breizheg.

A. Deshayes, Kemper

Trugarez vras d'hon lenner (-es ?)
ewid e (hec’h) ewezhiadenn. Ema ar
wirtonez gantan (-ti) emichans...

Pobl Vreizh

Setu amaf ur ganaouenn savet gant un
den ‘ziwar ar maes, o tiskouezii tristidigezh
ar c’hériou bihan dilesket (evel ar Gilli, ba
parres Poulaouen, lec’h eo bet serret an ti-
skol ar bloaz-maf (ha newez-flamm). Gant
un ameseg da Frafses Favereau, efiv o chom
bar Gilli, eo bet savet ar ganaouenn, ha ken-
niget dehafi gantaid hec’h embann war
b/ Pobl Vreizh.

War don ar Paimpolaise eo bet savet ar
ganaouenn, ha skrivet herwez distagadur ar
vro : an oberour a gane, ha Frafises a skrive.

Ewid aessaad d'hon lennerien n’int ket
kustum doc’h parlant Poulaouen, setu aman
un nebeud disklériaduriou :

1. an newentelz) : an newezenti ; "hont : o
vont ; da vid : da voud (LT : da vezan) : e
Kernew-Uhel boud a vez distaget (but’, bit’)

2. n'o ket : ne vo ket
. meump : hon eus ;
ket
. a neu-int : o deus

3 : n‘ousont
4
7. ru Jul Ferry : eno ema ti-skol ar bourk
9
0

n‘ount

. norejenn : an dorojou
10. fampad : o lammad

TRIST E(O) AR GILLI

1. 'Barz(h) korn an douar omp glac’haret
‘baoe e(o) bet disklériet an newentez
Skolaj ar Gilli zo ‘hont da vid jerret
Chagrinet eh e(o) an dud kaez(h)

2. N’o ket klewet kén ar vugalennou
* "‘Skrijal gant ar blijadur
Hag ar mestr-skol gant e c’hwitell =
C’helwer anehe ewid diskadur

3. ‘Barz(h) korn ar vro meump kofisailherien
Med n’ ount ket petra da zifenn
Lesset neu-int gwerz(h)af leur-gér ar Gilli
‘Wid sklérijenn ru re binwild)ig

4. Ankouaet a neu-int lakad d’omp un tamm
goulig
Oblijafi ‘raont ahanomp barz(h) an nos du
Da zougen ur c’hask
‘Wid kerz(h)ed ba ar ru

5. Buro ar vot a neu-int ambarket
Heb goull avis gant den ebed
Oblijet omp d‘ober teir lew
Deus ar Gilli ewid mont da voto

6. An telefon ‘neus kemeret askell
Nijal ‘neus graet "vel un druz(h)unell
Ar re baour zo oblijet
Da zaoulinan ewid telefoned

7. Degoue(z)et elo) se tro an ti-skol
Lec’h e vel(z) sklérijenn ar bobl
=Ur c¢’hastell frank zo touchet da rifisaf
an ti
Da gass an traou ru Jul Ferry

8. Degouelz)et e(o) se ‘veld ur sparfell
Pa ve(z) plomm an druz(h)unell
N'eus ket med an dud dall kement a ra
skwer fall
D’an « exode rural »

9. Pa vemp degouelz)et barz(h) ar Gilli
Gwelet 've(z) norejenn frank o c’horteif
Poan-galon meump da zisorjal
E(o) marwet hon ti-skol newe(z)

10. N’o ket gwelet kén ar vugalennou
‘Lampad ‘veld ur maout ha c'hoari pelo-
tenn
Chom ket kén ganeomp ‘med hon daou-
lagad
Ewid gouelad...

Pier Stourm, deus Gwantenn ar Sklérijenn

¥

Hanw hag hanw-badez.

a gass e gomanant

Boutin : 30 L (1)

Skoaz : 50 L pe ouzhpenn (1)
Estrenvro : 50 L (1)

\ (1) Diverkit ar geriot na servijont ket

(" Komanantit da b'Pobl Vreizh

Ar gelaouenn bolitikel nemeti e brezhoneg penn-da-benn
B.P. 304 — 29273 BREST CEDEX

Amahn an arc’hant
dre chekenn-bost (1)
dre vandat-lizher (1)
dre chekenn-vank (1)
CCP RENNES 2746-79)

D’an (d'ar).

Sin :

\

Gou!enn a ran moned e-barzh Unvaniezh Demokratel Breizh

Paperenn ewid goulenn mont e-barzh

Da gass en-dro
(troc’het pe adskrivet) da

UDB B.P. 304 - 29273 BREST CEDEX)

Gernot

1



Pa vez ar galloud etre daouarn ur
re bennag, e raont peb tra ewid
dalc’hifi krog e-barzh startafi ma
c’hellont... Sellit doc’h Barre, da
skwer : ema ase ec’h ober volonte-
ziou Giscard, fidel d’e vestr el ur
c’hi dresset mad... Dre beb diw

wezh e vez gwraet un tamm sinema,
ewid lGred d'an dud : « Geo, geo,

moned a ra mad an traou ! Kemerit
fiziaAs ! Eh omp ar an hent mad !
Edan berr e vo skarzhet kuit ar
¢’houmoul du, ar c’hoguss vil, hag e
tay an heol da splannifi en-dro ! »

Gaouier | Gaovier ha simena. Ema
Barre é c’hoari an asen genimp-ni.
Ema é klask hon kass ar boues hon
fri. €l ur c’hrouadur, ema é kemer
amzer vad ged c’hoariellod. Diar hon
koust. Ewid gounid amzer, mar gell.
Sofjit : ema ar mouezherezh é tos-
taad. Na pebezh kalonad ewid re an
tu dehot, mar befent kasset d’an
dias ! Setu ema red dehe gober peb
tra ewid chom e penn an traou. Hag
e raont.

N'eus ket pell zo en deus Barre
kavet ur c’hoariell arall. Un den heb
par eo Barre ewid c’hoari ged ar si-
frou. Na boud e wel an oll eh a ar
vuhez ar gerraad bemdez, e ta Bar-
re a-benn da lakaad ar sifrou da 18-
red ar c’hontrel doc’h ar pezh a |g-
ront. Na boud e kresk ar vuhez a

3 )

12 % beb blé (d’an nebeutan, her-
wez statistikou ofissiel an INSEE), e
oui Barre o zroifi hag o distroin ewid
o lakaad da gouezifi ar an tu mad
dalbezh. Neoazh, an taol-man e oa
re leun ar musul. Neusen, setu ar
c’helennour meur Barre é voned d’ar
c’hreskennou  (croissants). Piw,
e-mesk tud ar bobl, a zebr kresken-
nou beb mitin ? Sinema arre. Ha pa
lrer sinema, nend eo ket ur gaou,
pandeogwir e vez an tele, bemdez
kasimant, é roifi d’an dud ur gomedi
da selled ; un ampoueson eo an
tele, ewid gwir. Pebezh benweg
burzhudus eo an tele ewid ar gal-
loud | Ged an tele, emaint ba ti an
dud, doc’h taol gete, doc’h o lakaad
da sonjal pezh a garont, doc’h silifi
en o fennou ar pezh o deus c’hoant.

Ged an dilabour ema ur sort. E
Frais a-bezh ema bet digresket an
dilabour @ 5 % ar mis-man, safset.
Ya, med n‘eo ket gwir ewid Breizh
dija just-awalc’h. Quzhpenn-se, peb
unan a oui bremaf e vez c’hoariet
gant ar sifrod amaf iwe. Burewiou
an ANE (Agence Nationale pour
I’Emploi), ne vez kemeret enne han-
wou an dud daet da voud dilabour
namaed ur mis arlerc’h an deiz m’
ema bet kollet o labour gete. Ke-
ment-se tapet eo. Else e vez c’hoa-
riet ged ar sifrou. Red eo da re ar

G.R. Pobl Vreizh

gouarnamant gober min, gounid
amzer. Sofjit : tri mis c’hoazh araog
digor ar ¢c’hampagn !

Gaou toud. Kreskifi ‘ra ar vuhez,
kreskifi ‘ra an dilabour. E Bro Nao-
ned, ar c’hornad ma kaver ennaf ar
muiaf a industriou e Breizh, ema an
dilabour ec’h ober e reus gwas-
hoc’h-gwashafi. Dre Vreizh a-bezh
ne glewer namaed doereiou fall a-
zivoud al labour : usinou é serrif,
« chomage technique », ar re yaou-
ank dilabour ha divicher. Amad e
Breizh ne vez ket debret kreskennou
bemdez !

Diaessoc’h-diaessan ema ar vuhez
pemdezieg ewid ar Vretoned... Un
torr-penn hag un trubuilh eo bewin
ged nebeutoc’h ewid 2500,00 L ar
mis. Ne vez ket braw neusen en em
lokaad d’en em sofjal a-zivoud ar
politik, ne vez braw neusen harz
doc’h poues pemdezieg an tele, ne
vez braw neusen dont a-benn d’ober
an disparti etre ar gaou hag ar wi-
rionez, ne vez ket braw neusen
lemel kuit a-ziar an tal yew ponner
ha rust ideologiezh ar galloud.

